SPARX — He Mohiohio mo te Whanau

He aha te mea nui o te ao?
He tangata, he tangata, he tangata.

Kia ora, péna ano i te whakataukt i runga ake nei, ko te mea nui ki a matou ko a matou tangata.
Koia ano hoki te aronga o te SPARX me te whai ano hoki kia matua whakarite ka tautokona te hunga
rangatahi me 0 ratou whanau ki te pangia te rangatahi e te pouri.

He wa ano ka pouri, ka heke ranei te wairua o te tangata ahakoa ko wai, engari ki te ngau tonu énei
kare a-roto, ki te mutu hoki te aro o te tangata ki nga ahuatanga kaingakau ki a ia i mua ra, he tohu pea
énei o te mate pouri.

He tohu ano ina he nui rawa, he iti iho ranei te moe, ko te ahua o te hiakai, o te moe, te aro kore,
te hiamoe, te ngoikore ranei, te pohéhé kua hara, he kore hua, he koretake ranei nga whakaaro
mo nga ra kei te td mai. He rereké te mate pouri i nga piki me nga heke o ia ra, o ia ra, ko tana ko te
hekenga o te wairua, ko te pouri rawa, ko te pouri, ko te mangeo raneiite nuingaotera,iara,iara
mo te nuinga o te rua wiki neke atu ranei. Ko te ahua o te nuinga o nga rangatahi e pangia ana e te
mate pouri, he mangeo, he riri, he komekome ranei ké te ahua kaua ko te pouri.

He mate whanui tonu te mate pouri, ka pa ténei ahuatanga ki te tahi i te rima o nga rangatahi i mua
i te ekenga ki te 18 tau. He nui nga wa kaore i kitea te mate pouri i te hunga rangatahi. Ka meatia ké
ko te ‘ahua maira ano ténei o te rangatahi’, na reira kaore te nuinga o nga rangatahi i te whiwhi
rongoa, awhina, tautoko ranei. He mea nui kia kaua e aro kore ki nga tohu o te mate pouri, kei
puta he raruraru ki te kura, ki te mahi ranei, he uauatanga i nga piringa, me te mea ka piki ake te
morea o te putanga mai o étahi atu raruraru pea péna i te kai whakapoauau, te inu waipiro, me
te whakamomori. Heoi ang, kua puta he rongoa whai hua ano hei awhina i te rangatahi (me nga
pakeke) kia piki te ora i te mate pouri. Ko tétahi o aua whiringa rongoa ko te SPARX.

He aha te SPARX?

He ara ano te SPARX hei awhina i te rangatahi e mangeo ana, e pangia ana e te mate pouri ranei. He
hotaka awhina ma te rangatahi tonu e pangia ana e te mate pouri ahua mama ki te ahua kaha. |
whakahoahoatia a SPARX e nga matanga hauora hinengaro i runga hoki i nga whakaaro maiite
hunga rangatahi. | whakahaere a Dr. Matt Shepard (Ngati Tama) i te rangahau o te hunga rangatahi
na ratou te SPARX i whakamabhi. | kitea e ia he mea awhina te SPARX ki nga rangatahi e pangia ana e
te pouri, e te mate pouri, te anipa ranei kia piki te ora. E ai ki nga rangatahi he tino awhina te SPARX,



me te mea i ako ratou i nga pukenga hei awhina i a ratou ano kia piki te ora.

He mea ahurei te SPARX i runga i te tuituinga o te ahuatanga wawata noa me te whakamahinga o nga
whakairoiro Maori. E taea ana hoki e nga rangatahi ta ratou tangata takaro te whakarite ano ki nga
hoahoa Maori. Katahi ka whakamahi ratou i ténei tangata ki te whakaoti i nga kowae ako e whitu, ka
ako ratou i nga pikenga Haumanu Whanonga a-Hinengaro (CBT), péna i te ako ki te parore, te korero
ki te tangata mo 0 ratou kare a-roto, otira me péhea hoki te whakatikatika raruraru. Ko nga pikenga
CBT he ako ki te tautuhi i nga whakaaro hua kino me te whakakapi i éna whakaaro ki nga whakaaro
nui ake te awhina. Ko te CBT tétahi o nga rongoa kua taunakitia ma te rangatahi (me nga pakeke) e
pangia ana e te mate pouri. He nui nga rangahau e whakaatu ana he rongoa whai hua te CBT mo te
mate pouri (i tua atu he rongoa ano hoki mo étahi atu raruraru hauora hinengaro).

| kitea e Dr. Shepherd i whakaakona nga rangatahi e SPARX nga plkenga ki te whakahaere i to ratou
ake pouri. | kiia hoki e te hunga rangatahi he parekareka te takaro i te SPARX, i kitea hoki he tino
whaitake nga hoahoa Maori i te SPARX. | ki étahi rangatahi i oti i a ratou étahi o nga pukenga CBT i
akona e ratou i te SPARX te whakaako ki 0 ratou whanau. E ahei ana te hunga rangatahi te
whakamahi i te SPARX ahakoa te wa, ahakoa te wahi; ko ta ratou noa he rorohiko whai hononga ki te
ipurangi.

Me péehea e rehita i taku tamaiti ki te SPARX?

Ma te haere ki te paetukutuku www.sparx.org.nz me te réhita ki te whakamahi i te hotaka i runga i te
pae. Kaore he utu, ka noho matatapu katoa hoki nga korero.

Te tono awhina keé atu

| tua atu i te SPARX he nui nga dhuatanga e taea ana e koe kia piki te ora i te mate pouri. Tae atu ki te
tono awhina i tétahi kaimatai hinengaro (i tétahi atu kaimatai ranei), te rongoa a-waha ranei. He mea
nui hoki te huri i nga ahuatanga o to oranga i étahi wa. Tirohia te wahanga “Te tautoko i te rangatabhi
e mahi ana i te SPARX” mo étahi huringa oranga hei whiringa ma to rangatahi. Téra pea me whai
tautoko ratou i a koe ki te tutuki i €énei huringa. Ko te ara pai ma to rangatahi kei ona hiahia, ona
manako, otira nga ahuatanga hoki e watea ana i to rohe. Hei whiriwhiri i étahi atu whiringa atu i te
SPARX me whakarite hui ma to tamaiti ki to ratou takuta whanau.

He whanui nga whakaaro whakamomori ina ka pouri rawa te tangata (ka tino riri ranei). E kore ma te
patai ki to rangatahi mo te whakamomori e whakapiki i ta ratou morea whakamomori.

Ka whai awhina hoki korua ko to rangatahi i Enei waea awhina koreutu, matatapu hoki:

Ka whai awhina hoki korua ko to rangatahi i @nei waea awhina koreutu, matatapu hoki:

Waea koreutu 0508 4 SPARX (0508 477 279)
Waeatuhi koreutu 3110


http://www.sparx.org.nz/

Me waea atu ki 111 ména kaore ratou i te haumaru i ténei wa tonu.
Ména kei te haumaru to rangatahi, he nui tonu nga tangata/ropu hei awhina:

e he ratonga hauora (te takuta whanau/GP, he ratonga rangatahi, he ratonga hauora kura)

e he kaiakoako, he kaimatai, Youthline, Lifeline ranei

Ména kaore koe i te mohio mo te haumarutanga, me kimi mohiotanga inaianei, toro atu ki tétahi.

Te tautoko i te hunga rangatahi e whai ana i te SPARX

Ka taea pea e koe étahi o énei e whai ake nei:

o Te whakamihi i to rangatahi mo te timata i te SPARX. Ko te patai mo te awhina tétahi o nga
tino ahuatanga uaua i te whakatikatikatanga o te mate pouri

e Me rehita mo te SPARX hei whakamatau mau ano kia mohio ai koe he aha te aha

e Me patai ki to rangatahi he péhea te SPARX ki a ratou, he aha nga mea kua akona e ratou ki
ténei wa, kei te hiahia tautoko ranei ratou ki te whakawai i nga pikenga

e Kia ngahau: whakarite mahere wa/ngohe huapai ma korua ko to rangatahi

e Awhinaia ratou ki te whakaoti timabhi kia rongo ai ratou i te wairua o te whakatutukitanga,
me mihi hoki ki a ratou ina ka tutuki tétahi mahi! Ina koa ta ratou mahi kainga, nga mahi i te
whare

e Me ki atu ki a ratou kei kona koe hei whakarongo ki a ratou ina hiahia korero ratou; me
whakarite te patapatai/te aro ki a ratou me te tuku i a ratou kia watea ina e hiahiatia ana

e Me whakamatau kia kaua korua ko to rangatahi e whawhai; téra pea he komekome ké atu
pea ratou, no reira me manawanui ké atu ano hoki koe

Te tiaki i a koe ano

He mea tino nui te whanau ki te oranga o te rangatahi. He tino whaitake to6 ratou tautoko ki te hunga
rangatahi. Heitauira, he tautoko nui e taea ana e te whanau te hoatu hei awhina kia piki te ora o te
rangatahi, engari he mea nui hoki kia tiaki te whanau i a ratou ano, otira me tono awhina ano hoki ki
te hiahiatia.

Mena e pangia ana koe e te mate pouri, kei te hiahia tautoko ano ranei, he mea nui kia whiwhi koe i
te rongoa e hangai ana, he awhina ranei. Kaore e kore ka pangia koe e nga uauatanga o to rangatahi,
me te mea nei hoki ka nui ake t6 awhina ki a ratou ina e ora ana koe. He nui pea nga painga ka puta
ki te oranga o to rangatahi i to oranga tonu.

Ka taumaha pea ki te pakeke te tiaki rangatahi e pangia ana e te mate pouri. Korero ki to6 hoa
rangatira, 0 hoa, he takuta, te Youthline, te Lifeline ranei ki te kimi huarahi mama hei tautoko i to
rangatahi. E tiaki ai koe i to rangatahi, me tiaki hoki koe i a koe ano.

Ki te hiahia kimi korero atu an6 mo te mate pouri i te pakeke, ki te tono awhina mou ake ranei,
tirohia www.depression.org me te hotaka ipurangi koreutu moé Nga Tangata Katoa o



http://www.depression.org/

Aotearoa.

Hei whakakapi, ki te heke te ahua o to rangatahi nui ake i te ruarua wiki te roa, ina koa he tohu ano a
ratou o te mate pouri, me tono awhina. He timatanga rawe tonu a SPARX hei whakapiki i te ora. Ma
konei me étahi atu momo rongoa ki te hiahiatia, ka pai haere nga ra kei mua i a korua ko to
rangatahi. Kaua e mataku ki te tono awhina ahakoa te wa. Ka whai awhina hoki kérua ko to
rangatahi i énei waea awhina koreutu, matatapu hoki:

Waea koreutu 0508 4 SPARX (0508 477 279)
Waeatuhi koreutu 3110



